
sþ. 317. Tillaga til þingsályktu ar [194. mál]
um ráðstafanir vegna skorts á hjúkrunarfólki.

Flm.: Einar Ágústsson, Sigurvin Ein rsson.

Alþingi ályktar að skora á ríkisstjórnina að gera Þ gar í stað raunhæfar ráð-
stafanir til þess að ráða bót á þeim skorti hjúkrunarfó ks, sem nú veldur því, að
sjúkrahúsin í landinu geta ekki veitt fulla þjónustu.

Greinargerð.
Hinn 28. október 1970 gerði fyrri flm. tillögu þess rar þá fyrirspurn til heil-

brigðismálaráðherra, hvaða ráðstafanir hann hygðist g ra til þess að ráða bót á
hjúkrunarfólksskorti, sem m. a. veldur því, að nýjar, ullbúnar deildir geta ekki
tekið til starfa.

f svari ráðherra kom fram, að helzta úrræði ríki ss jórnarinnar væri að setja
á laggirnar nefnd, sem hefði það hlutverk að semja frum arp til laga um kennslutil-
högun til menntunar starfsfólki sjúkrahúsa, svo og um st rfsréttindi þess. Kvað hann
þess að vænta, að slíkt lagafrumvarp yrði lagt fyrir Alþlngi það, er nú situr.

Slfk nefndarskipun er vafalaust góðra gjalda verð, n leysir þó í skyndi engan
vanda.

Síðan þessar umræður fóru fram í sameinuðu Alþi gi, hefur ástand mála sizt
batnað. Í frásögnum blaða hefur m. a. verið frá þvi ský t, að á ríkisspítölunum sé
nú engin deild starfrækt að fullu.

Í forustugrein Morgunblaðsins hinn 23. janúar s.l. er ikið að skorti á hjúkrunar-
konum, og segir þar m. a.:

"Það er auðvitað óhæft ástand, að ekki sé hægt að ýta þau sjúkrarúm, sem til
eru, vegna skorts á hjúkrunarliði. Þar við bætist, að búi t er við fámennari árgöng-
um hjúkrunarkvenna á næstunni en verið hefur síðustu árin. Heilbrigðisyfirvöldin
verða að taka þetta vandamál mjög föstum tökum og gera þær ráðstafanir, sem
nauðsynlegar eru til þess að fá menntaðar konur til sta fa og auka áhuga á hjúkr-
unarnáminu."

Flutningsmenn telja sjálfsagt, að Alþingi láti í ljós ilja sinn í þessu þýðingar-
mikla hagsmunamáli með þvi að álykta i þá átt, sem í t'Uögunni bendir.

Til úrbóta er vafalaust um ýmis úrræði að tefla, vo sem bætt launakjör og
bætta starfsaðstöðu á sjúkrahúsunum. Enn fremur ver ur að gera ráðstafanir til
þess, að fleiri útskrifist úr Hjúkrunarskólanum á næstu árum en horfur eru á eins
og sakir standa. Til þess vantar kennara að skólanum. Hins vegar skortir ungt fólk
ekki áhuga á þessu námi, því að fyrir liggja umsóknir frá langtum fleiri ungmenn-
um en skólinn getur tekið á móti, og er undirbúningur þeirra til hjúkrunarstarfa
betri en áður hefur tíðkazt.

Nánar i framsögu.


